ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒԼԻՍԻ 29-Ի N 1246-Ա ՈՐՈՇՄԱՄԲ ՀԱՎԱՆՈՒԹՅԱՆ ԱՐԺԱՆԱՑԱԾ ՆԵՐԴՐՈՒՄԱՅԻՆ ԾՐԱԳՐԻ ԻՐԱԿԱՆԱՑՄԱՆ ՓՈՒԼԵՐԻ ԺԱՄԱՆԱԿԱՑՈՒՅՑԻ ՄԱՍԻՆ ՊԱՅՄԱՆԱԳՐԻ ՁԵՎԸ ՀԱՍՏԱՏԵԼՈՒ ՎԵՐԱԲԵՐՅԱԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Տարածքային կառավարման և ենթակառուցվածքների նախարարություն
	04.11.2021 թ.

	
	N ԳՍ/27.3/28631-2021

	 1. «ՀՀ կառավարության 2021 թվականի հուլիսի 29-ի N 1246-Ա որոշմամբ հավանության ստացած «Մայլեռ» ներդրումային ծրագրի իրականացման փուլերի ժամանակացույցի մասին պայմանագրի վերաբերյալ» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ տարածքային կառավարման և ենթակառուցվածքների նախարարությունն իր իրավասությունների շրջանակներում առարկություններ  չունի:
	Ընդունվել է։

	2. Միաժամանակ առաջարկում ենք Նախագծի.
· վերնագրում «պայմանագրի» բառից հետո ավելացնել «ձևը հաստատելու» բառերը` հիմք ընդունելով «Նորմատիվ իրավական ակտերի մասին» ՀՀ օրենքի 12-րդ հոդվածի առաջին մասը, համաձայն որի նորմատիվ իրավական ակտի վերնագիրը պետք է համապատասխանի նորմատիվ իրավական ակտի բովանդակությանը, ինչպես նաև հիմք ընդունելով նույն հոդվածի 3-րդ մասը՝ վերնագրում բացառել հապավումների կիրառումը,
· 2-րդ կետում «մեկամսյա» բառից առաջ ավելացնել «սույն որոշումն ուժի մեջ մտնելուց հետո» բառերը:
	Ընդունվել է։

	2. Քաղաքաշինության կոմիտե
	05.11.2021 թ.

	
	N 01/11.4/10196-2021

	1. «ՀՀ կառավարության 2021 թվականի հուլիսի 29-ի N 1246-Ա որոշմամբ հավանության ստացած «Մայլեռ» ներդրումային ծրագրի իրականացման փուլերի ժամանակացույցի մասին պայմանագրի վերաբերյալ» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	Ընդունվել է։

	3. Կադաստրի կոմիտե
	08.11.2021 թ.

	
	N ՍԹ/10265-2021

	 1. Ի պատասխան Ձեր 2021 թվականի նոյեմբերի 1-ի N 01/16160-2021 գրության՝ հայտնում ենք, որ «ՀՀ կառավարության 2021 թվականի հուլիսի 29-ի N 1246-Ա որոշմամբ հավանության ստացած «Մայլեռ» ներդրումային ծրագրի իրականացման փուլերի ժամանակացույցի մասին պայմանագրի վերաբերյալ» ՀՀ կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է։ 

	4. Արագածոտնի մարզպետարան
	10.11.2021 թ.

	
	N 01 //04742-2021

	1. ՀՀ Արագածոտնի մարզպետարանում քննարկվել է Ձեր կողմից ներկայացված, «ՀՀ կառավարության 2021 թվականի հուլիսի 29-ի N 1246-Ա որոշմամբ հավանություն ստացած՝ «Մայլեռ» ներդրումային ծրագրի իրականացման փուլերի ժամանակացույցի մասին պայմանագրի վերաբերյալ ՀՀ կառավարության որոշման նախագիծը։ Ցանկանում ենք Ձեր ուշադրությունը հրավիրել մեր կարծիքով՝ ներկայացված նախագծում քննարկման արժանի հետևյալ կետերի վրա՝
Նախագծում ներկայացված գործողությունների ժամանակացույցը էականորեն տարբերվում է ՀՀ կառավարության 2021 թվականի հուլիսի 29-ի N 1246-Ա որոշմամբ հավանություն ստացած, «Մայլեռ Մաունթայն Ռեզորթ» ՓԲԸ-ի կողմից ներկայացված ներդրումային ծրագրում առկա՝ «Առաջին փուլում կատարվելիք աշխատանքների ժամանակացույց»-ից։ /Աղյուսակ 2/
	Ընդունվել է։ 

	Նախագծի 2.1.4 կետում՝ «հողամասի ետ վաճառքը սեփականատերերին» արտահայտությունը կարելի է ձևակերպել հետևյալ կերպ՝ «հողամասերի անհատույց հետ վերադարձը նախկին սեփականատերերին»։ Մնացածը թողնել՝ ինչպես տեքստում է։
	[bookmark: _GoBack]Մասամբ է ընդունվել։
Նախագծում կատարվել է անհրաժեշտ փոփոխություն՝ առկա օրենսդրությանը համապատասխան։

	Նախագծի 2.3.1 կետում նշված՝ «լուրջ խոչընդոտ» հասկացությունը անհրաժեշտ է հստակեցնել, քանի որ սույն պայմանագրի իրականացման խոչընդոտները, որոնք կողմերի համար լրացուցիչ պատասխանատվություն չեն առաջացնում, կարող են լինել միայն 3.1 կետում նշվածները, մնացած դեպքերում կողմերից մեկը դրա համար կրում է պատասխանատվություն՝ համաձայն պայմանագրի 2.1.1 կետում ամրագրված պահանջի։
	Ընդունվել է։

	Նախագծի՝ «4. Պայմանագրի սկիզբը, ժամկետները և գործողությունը» բաժնում, բացի 4.3 կետով նախատեսված ժամկետների երկարաձգումից, մնացած դեպքերում ժամկետների երկարաձգման պարագայում, կարելի է նախատեսել նաև իրավական/ֆինանսական հետևանքների մասին առաջարկություն։
	Մասամբ է ընդունվել։
Նախագծի խմբագրված տարբերակում ամրագրվել է ժամկետների երկարաձգման սահմանափակում, մասնավորապես նշվել է, որ պայմանագրով սահմանված պարտավորությունների չկատարման կամ ուշացման դեպքում ծրագրի փուլերի ժամկետները կարող են երկարաձգվել կողմերի համաձայնությամբ, ինչը նշանակում է, որ հնարավոր երկարաձգումը նախատեսվում է հիշյալ պարտավորությունների չկատարման կամ ուշացման օբյեկտիվ պատճառների առկայության դեպքում։

	5. Կրթության, գիտության, մշակույթի և սպորտի նախարարություն
	10.11.2021 թ.

	
	N 01/18.2/26030-2021

	 1. Ի պատասխան ՀՀ էկոնոմիկայի նախարարության 2021թ.-ի նոյեմբերի 1-ի               N 01/16160-2021 գրության, հայտնում ենք, որ ՀՀ կրթության, գիտության, մշակույթի և սպորտի  նախարարությունը «ՀՀ կառավարության 2021 թվականի հուլիսի 29-ի N 1246-Ա որոշմամբ հավանության ստացած «Մայլեռ» ներդրումային ծրագրի իրականացման փուլերի ժամանակացույցի մասին պայմանագրի վերաբերյալ» ՀՀ կառավարության որոշման նախագծի վերաբերյալ առաջարկություններ և դիտողություններ  չունի:
	Ընդունվել է։ 

	6. Պետական եկամուտների կոմիտե
	15.11.2021 թ.

	
	N 01/3-4/72474-2021

	[bookmark: _Hlk66865084] 1. Հայաստանի Հանրապետության պետական եկամուտների կոմիտեն քննարկել է
 «ՀՀ կառավարության 2021 թվականի հուլիսի 29-ի N1246-Ա որոշմամբ հավանություն ստացած «Մայլեռ» ներդրումային ծրագրի իրականացման փուլերի ժամանակացույցի մասին պայմանագրի վերաբերյալ» ՀՀ կառավարության որոշման նախագիծը, ինչի առնչությամբ հայտնում ենք, որ առաջարկություններ չկան:
	Ընդունվել է։ 

	7. Շրջակա միջավայրի նախարարություն
	17.11.2021 թ.

	
	N 1/17.2/13829-2021

	 1. Ի պատասխան Ձեր 2021 թվականի նոյեմբերի 1-ի № 01/16160 գրության տեղեկացնում եմ, որ շրջակա միջավայրի նախարարությունը «Կառավարության 2021 թվականի հուլիսի 29-ի № 1246-Ա որոշմամբ հավանություն ստացած  «Մայլեռ» ներդրումային ծրագրի իրականացման փուլերի ժամանակացույցի մասին պայմանագրի վերաբերյալ» Կառավարության որոշման նախագծի մասով առարկություններ և առաջարկություններ չունի:
	Ընդունվել է։ 

	8. Ֆինանսների նախարարություն
	17.11.2021 թ.

	
	N 1/17.2/13829-2021

	 1. Ձեր 01.11.2021թ. N01/16160-2021 գրությամբ ներկայացված՝ «ՀՀ կառավարության 2021 թվականի հուլիսի 29-ի N1246-Ա որոշմամբ հավանության ստացած «Մայլեռ» ներդրումային ծրագրի իրականացման փուլերի ժամանակացույցի մասին պայմանագրի վերաբերյալ» ՀՀ կառավարության որոշման նախագծի (այսուհետև՝ Նախագիծ) վերաբերյալ հայտնում ենք հետևյալը.
1. Նախագծի 1.1. կետում նշված Պայմանագրի հավելվածում ներկայացված ժամանակացույցը նպատակահարմար է լրացնել նաև չափելի կատարողական ցուցանիշներով, օրինակ՝ իրականացված ներդրումներ, աշխատատեղեր, վճարված հարկեր, շահագործման հանձնում և այլն: Ինչպես նաև պետք է նկարագրված լինի կատարողական ցուցանիշի ապահովումը վկայող փաստաթուղթը:
	Մասամբ է ընդունվել։
Պայմանագրում ավելացվել է հիմնավորող փաստաթղթերի տրամադրման պահանջ։

	2.	Նախագծի 2.1.1. կետում անհրաժեշտ է «հավելվածի» բառը փոխարինել «Պայմանագրի» բառով:
	Ընդունվել է։

	3.	Նախագծի 2.1.2. կետով նախատեսվում է սահմանել, որ Պայմանագրով սահմանված պարտավորությունները կատարելու անհնարինության և/կամ այդ պարտավորությունների կատարման հնարավոր ուշացումների մասին անհապաղ տեղեկացնել Նախարարությանը: Նշված կետում իրավական որոշակիությունն ապահովելու նկատառումով առաջարկում ենք սահմանել հստակ ժամկետ, միաժամանակ, նշելով՝ ինչ կարգով է իրականացվելու տեղեկացումը:
	Ընդունվել է։

	4. Նախագծի 2.1.3. կետի համաձայն ներդրողի կողմից իր պարտավորությունների կատարման կետանցի միակ իրավական հետևանքը դիտարկվում է «հնարավորինս սեղմ ժամկետում» դրա հետևանքների վերացումը։ Պայմանագրի նախագծով սահմանված չեն պարտավորությունների ապահովման միջոցներ, պետության կողմից պայմանագրի վաղաժամկետ լուծման գործիքներ, հասցված վնասների հատուցման մեխանիզմներ, տուժանքներ և այլն։
	Ընդունվել է։ 
Այլ կետում նախատեսվել է պայմանագրի միակողմանի միակողմանի լուծման հնարավորություն։

	5. Նախագծի 2.1.4. կետով նախատեսվում է սահմանել, որ Ծրագիրը չիրականացնելու դեպքում ապահովվի ՀՀ կառավարության 2021 թվականի հոկտեմբերի 7-ի N1661-Ա որոշմամբ հանրության գերակա շահ ճանաչված հողամասերի ետ վաճառքը սեփականատերերին՝ հատուցելով վերջիններիս պատճառված վնասը, ինչպես նաև սույն հավելվածի 1.1 կետում նշված պայմանագրի ժամակացույցով սահմանված բոլոր գործողությունների չիրականացման արդյունքում պետությանը պատճառված վնասը: Նշվածում պարզ չէ «հողամասերի ետ վաճառքը սեփականատերերին» ինչպես է կատարվելու և արդյոք այն բխում է «Հանրության գերակա շահերի ապահովման նպատակով սեփականության օտարման մասին» ՀՀ օրենքի դրույթներից: 
Բացի այդ հարկ է նկատել, որ վերոնշյալ դրույթը չի նշում թե փոխհատուցումն ում միջոցների հաշվին է իրանականցվելու: Մասնավորապես, օրինակ, եթե սեփականատերերը հրաժարվում են փոփոխված նպատակային նշանակությամբ հողամասերի ետ վաճառքից, այդ դեպքում փոխհատուցումն ում կողմից է կատարվելու, կամ, եթե ներդրողն արդեն իսկ իրականացրել է որոշակի շինարարական աշխատանքներ, այդ անավարտ աշխատանքների համար փոխհատուցումն ում կողմից և ինչպես է իրագործվելու: 
Հարկ է նաև ընդգծել, որ առանց ֆինանսական կանխատեսումների հնարավոր չէ գնահատել վերոնշյալ դրույթից առաջացող պայմանական պարտավորությունների չափը:
Միաժամանակ նպատակահարմար է պայմանագրում սահմանել համապատասխան դրույթներ՝ պատճառված վնասները չափելու մեխանիզմների վերաբերյալ:
	Չի ընդունվել։ 
Քանի որ հողամասերի օտարման գործընթացը սահմանված է օրենքով, իսկ կետում նշված է որ փոխհատուցումը ընկերության պարտավորությունն է։

	6. 2.1.5. կետում՝ անհրաժեշտ է սահմանել Ծրագրով նախատեսված աշխատանքների կատարման վերաբերյալ կիսամյակային պարբերականությամբ ներկայացվող հաշվետվության ձևաչափը՝ նախատեսելով անհրաժեշտ նվազագույն տեղեկությունների ծավալը:
	Ընդունվել է։

	7. 2.3.1. կետում՝ իրավական որոշակիության տեսակետից անհրաժեշտ է հստակեցնել «Ծրագրի իրականացման ընթացքում առաջացած լուրջ խոչընդոտներ» հասկացությունը:
	Ընդունվել է։

	8. 2.4.1. կետում պարզորոշ չէ Ծրագրի իրականացման մոնիթորինգի եղանակը (տեղու՞մ, թե՞ միայն փաստաթղթային), միաժամանակ անհրաժեշտ է նկարագրել մոնիթորինգի շրջանակը՝ այն համապատասխանեցնելով սահմանվելիք կատարողական ցուցանիշներին:
	Մասամբ է ընդունվել։ 
Մոնիթորինգն իրականացվելու է փաստաթղթային եղանակով։

	9. 2.4.3. կետում՝ հարկավոր է նկարագրել նաև այն դեպքերը, երբ ներդրողը չի վերացնում Պայմանագրով սահմանված պարտավորությունների չկատարումը և/կամ դրանց պատճառները:
	Ընդունվել է։

	10. 2.4.4. կետում՝ անհրաժեշտ է նկարագրել Ծրագրի իրականացման ընթացքի վերաբերյալ տեղեկատվության շրջանակը և ամրագրել համապատասխան դրույթներ ֆինանսական հաշվետվություններն անկախ աուդիտի ենթարկելու վերաբերյալ: Բացի այդ անհրաժեշտ է «ապացույցներ» բառը փոխարինել «հիմնավորումներ» բառով:
	Ընդունվել է։

	11. Առաջարկում ենք նախագծի 3.1. կետում շարադրված ֆորս-մաժորային հանգամանքների ցանկից հանել համաճարակներին կամ համավարակներին կատարված հղումները, քանի որ դրանք չեն կարող համարվել անհաղթահարելի ուժ։ Այլապես, Պայմանագիրը կնքելու պահից սկսած այն կարող է չկատարվել կամ կատարվել մասամբ այն հիմնավորմամբ, որ առկա է անհաղթահարելի ուժ, որն ազատում է պարտավորությունների չկատարման իրավական հետևանքներից: Հարկ է ընդգծել նաև, որ աշխարհում կորոնավիրուսի բռնկումը ճանաչվել է արտակարգ իրավիճակ հանրային առողջապահության ոլորտում, սակայն ֆորս մաժոր չի հայտարարվել: 
Բացի այդ, նույն կետում պարզաբանման կարիք ունի նաև պետական և/կամ տեղական ինքնակառավարման մարմինների կողմից ապրանքների արտահանման կամ ներմուծման սահմանափակումները տվյալ Ծրագրի շրջանակներում որպես անհաղթահարելի ուժ դիտարկելու հանգամանքը»:
Բացի այդ, նույն կետում պարզաբանման կարիք ունի նաև պետական և/կամ տեղական ինքնակառավարման մարմինների կողմից ապրանքների արտահանման կամ ներմուծման սահմանափակումները տվյալ Ծրագրի շրջանակներում որպես անհաղթահարելի ուժ դիտարկելու հանգամանքը:
	Ընդունվել է։ 

	12. 4.2. կետում՝ լրացուցիչ հստակեցման կարիք ունի Պայմանագրով սահմանված պարտավորությունների չկատարման կամ կետանցի դեպքում ժամկետների երկարաձգման նախատեսման հանգամանքը: Այսինքն՝ ներդրողի կողմից պարտավորությունների խախտումը հանգեցնելու է ոչ թե բացասական իրավական հետևանքների, այլ ժամանակացույցի ավտոմատ փոփոխության։ Հետևաբար, կարծում ենք, որ Ներդրողի թերացման պատճառով պայմանագրի ժամկետի երկարաձգումը պետք է լրացուցիչ իրավական հետևանքներ ևս առաջացնի (օրինակ՝ տույժերի կիրառում):
	Մասամբ է ընդունվել։ 
3.3 կետով  սահմանվել է, որ ժամկետի երկարաձգումը տեղի է ունենում կողմերի համաձայնությամբ։

	13. 4.4. կետում՝ պարզաբանման կարիք ունի Ծրագրի իրականացման ժամկետների վերաբերյալ Պայմանագրով կոնկրետ ժամկետներ սահմանված չլինելու դեպքում այն Կողմերի միջև կնքված համաձայնագրով կարգավորելու հանգամանքը։ Դրույթի բառացի մեկնաբանությունից բխում է, որ՝ եթե, օրինակ, 2.1.2 կետով նախատեսված «անհապաղ» եզրույթը լրացուցիչ համաձայնագրով չհստակեցվի, ապա կարո՞ղ է համարվել, որ տվյալ պարտավորության կատարման ժամկետ Կողմերի կողմից համաձայնեցված չէ։
	Ընդունվել է։
 «Անհապաղ» եզրույթը հանվել է և նշվել է հստակ ժամկետ։

	14. 4.6. կետում՝ նշվում է, որ Պայմանագիրը գործում է Ծրագրի իրականացման ողջ ընթացքում, ինչպես նաև Ծրագրի իրականացման ժամկետի երկարացման դեպքում:
Այսինքն, ստացվում է, որ Պայմանագրով կոնկրետ գործողության կատարման համար նախատեսված ժամկետը կարող է անընդհատ երկարաձգվել՝ անկախ հավելվածի բովանդակությունից։
	Ընդունվել է։ 
Սահմանվել է ժամկետի երկարաձգման առավելագույն սահմանաչափ։

	15. 6.1. կետում՝ առաջարկում ենք հանել վեճերի և տարաձայնությունների լուծման կապակցությամբ բանակցությունների նվազագույն քանակի (առնվազն երկու բանակցություն) վերաբերյալ կարգավորումը։
	Ընդունվել է։

	9. Արդարադատության նախարարություն

	N 1/17.2/13829-2021

	 1. Նախագծի նախաբանում որպես Նախագծի ընդունման իրավական հիմք նշված է Հայաստանի Հանրապետության կառավարության 2021 թվականի հուլիսի 29-ի N 1246-Ա որոշման 3-րդ կետը:
Այս առումով նկատի ունենալով այն հանգամանքը, որ Հայաստանի Հանրապետության կառավարության 2021 թվականի հուլիսի 29-ի N 1246-Ա որոշման 3-րդ կետում նախատեսված պարտավորության կատարման ժամկետն արդեն իսկ անցել է, իսկ Նախագծով առաջարկվող կարգավորումները պայմանավորված չեն Հայաստանի Հանրապետության կառավարության 2021 թվականի հուլիսի 29-ի N 1246-Ա որոշման 3-րդ կետում ամրագրված կարգավորումից՝ Նախագծի նախաբանում Հայաստանի Հանրապետության կառավարության 2021 թվականի հուլիսի 29-ի N 1246-Ա որոշման 3-րդ կետին կատարված հղումն առաջարկում ենք հանել:
	Ընդունվել է։

	2. Նախագծին կից ներկայացված Հավելվածով հաստատված պայմանագրի 2.1.3-րդ կետով առաջարկվում է նախատեսել, որ Ներդրողը պարտավորվում է հնարավորինս սեղմ ժամկետում վերացնել իր պարտավորությունների ոչ պատշաճ կամ ուշացումով կատարման հետևանքները:
Այս առումով նկատի ունենալով այն հանգամանքը, որ Նախագծին կից ներկայացված Հավելվածով հաստատված պայմանագրի 2.1.3-րդ կետում նախատեսված կարգավորումը որոշակի չէ, և պարունակում է պարտավորության կատարման վերաբերյալ գնահատողական դրույթներ (հնարավորինս սեղմ ժամկետ)՝ Նախագծին կից ներկայացված Հավելվածով հաստատված պայմանագրի 2.1.3-րդ կետն առաջարկում ենք վերանայել:
	Ընդունվել է։

	3. Նախագծին կից ներկայացված Հավելվածով հաստատված պայմանագրի 2.3.1-ին կետում «առաջացած խոչընդոտների առաջացման» բառերն առաջարկում ենք փոխարինել «խոչընդոտների առաջացման» բառերով:
	Ընդունվել է։

	4. Նախագծին կից ներկայացված Հավելվածով հաստատված պայմանագրի 3.7-րդ կետով առաջարկվում է նախատեսել, որ Պայմանագրով Կողմերի համար սահմանված բոլոր պարտավորություններն իրենց չսպառված մասով շարունակում են գործել Ծրագիրն ամբողջությամբ իրականացվելուց հետո:
Այս առումով նկատի ունենալով Նախագծին կից ներկայացված Հավելվածով հաստատված պայմանագրի 1.1-ին կետում նախատեսված կարգավորումը՝ համաձայն որի՝ պայմանագրի առարկան Հայաստանի Հանրապետության կառավարության 2021 թվականի հուլիսի 29-ի N 1246-Ա որոշմամբ հավանության արժանացած՝ լեռնային հանգստավայրի կառուցման ներդրումային ծրագրի իրականացման հետ կապված հարաբերություններն են՝ հարկ ենք համարում նշել, որ Նախագծին կից ներկայացված Հավելվածով հաստատված պայմանագրի 3.7-րդ կետում պարզաբանման կարիք ունի այն հարցը թե հիշյալ կետում Ծրագիրն ամբողջությամբ իրականացվելուց հետո ինչ պարտավորությունների պահպանման մասին է խոսքը:
	Ընդունվել է։

	5. Նախագծին կից ներկայացված Հավելվածով հաստատված պայմանագրի 4.1-ին կետով առաջարկվում է նախատեսել, որ Կողմերը երաշխավորում են, որ միմյանց հետ հարաբերությունները պահպանելու են բարձր մակարդակի պաշտոնական հաղորդակցության միջոցով, որը կլինի վավեր, եթե իրականացվում է Պայմանագիրը ստորագրած անձանց կամ նրանց կողմից պատշաճ կարգով լիազորված ներկայացուցիչների միջոցով:
Այս առումով հարկ ենք համարում նշել, որ Նախագծին կից ներկայացված Հավելվածով հաստատված պայմանագրի 4.1-ին կետում ամրագրված կարգավորումից պարզ չէ թե նույն կետի իմաստով որն է համարվելու «բարձր մակարդակի պաշտոնական հաղորդակցություն»:
Ուստի, ելնելով նշվածից՝ Նախագծին կից ներկայացված Հավելվածով հաստատված պայմանագրի 4.1-րդ կետում ամրագրված կարգավորումն առաջարկում ենք վերանայել և հստակեցնել:
	Ընդունվել է։

	6. Նախագծին կից ներկայացված Հավելվածով հաստատված պայմանագրի 7.4-րդ կետում «հայոց լեզվով» բառերն առաջարկում ենք փոխարինել «հայերենով» բառով։
	Ընդունվել է։

	7. Նախագծին կից ներկայացված Հավելվածով հաստատված պայմանագրի 7.5-րդ կետում «չնախատեսված հարաբերությունները» բառերն առաջարկում ենք փոխարինել «չնախատեսված այլ հարաբերությունները» բառերով:
	Ընդունվել է։





